TANONG SA CLARK COUNTY BLG. 2

Tanong para sa Pagpopondo ng Malakakihang Proyekto ng
Distrito ng Paaralan ng Clark County

Dapat bang bigyan ng awtoridad ang Distrito ng Paaralan ng Clark County upang magpatong ng
karagdagang buwis sa ari-arian at sumingil ng hanggang 21.2 sentimos bawat $100 tasang halaga para
sa malakihang konstruksyon para sa mga paaralan sa panahong aabot ng 6 na taon, simula sa Hulyo 1,
2013? Ang gastos sa may-ari ng isang bagong bahay na $100,000 ay tinatantya’ng $74.20 bawat taon.
Kung ang tanong na ito ay maaprobahan ng mga botante, ang anumang ipinatong na buwis ayon sa
awtoridad ng tanong na ito ay lalampas sa hangganan ng kailangang bayaran ng isang mambubuwis sa
buwis ng ari-arian (ayon sa halaga) na itinatag ng lehislatura sa sesyon noong 2005.

PALIWANAG

Ang botong “O0” ay pahihintulutan ang Distrito ng Paaralan ng Clark County na magpatong ng buwis
sa malakihang proyekto sa panahon na aabot sa anim (6) na taon sa halagang 21.2 sentimos bawat $100
ng tasang halaga simula sa Hulyo 1, 2013. Ang halaga ng buwis pang malakihang proyekto ay itatakda
sa bawat taon sa singil (hindi hihigit sa 21.2 sentimos bawat $100 ng tasang halaga) na makapagbibigay
ng hindi hihigit sa $120,000,000 para sa mga malakihang proyekto sa anumang taon. Ang mga nalikom
na buwis sa pang malakihang proyekto ay gagamitin lamang sa mga malaking proyekto para sa paaralan,
kabilang ang, ngunit hindi limitado sa, pagpapatayo, paglalagay ng maayos at pagpapalit ng kagamitan
sa paaralan, at pagbili ng iba pang pagtatayuan ng paaralan.

Ang botong “HINDI” ay hahadlangan ang Distrito na ipatong itong buwis pang malakihang proyekto sa
panahong ito at maisagawa ang malakihang proyekto na ang kabayaran ay manggagaling mula sa buwis
ng pang malakihang proyekto.

ARGUMENTO NG NAGTATAGUYOD NA MAIPASA

Ang botong “O0” sa Tanong Blg. 2 ay popondohan ang mga kritikal na kailangan ng pagbabago at mga
pag-papaayos sa mga lokal na mga paaralan, magbibigay ng malusog, ligtas na pag-aaral sa kapaligiran
ng mga bata. Mga pasilidad ng mga paaralan ay direktong makaka-epekto sa proseso ng pag-aaral, at
maraming mga paaralan sa Clark County ay katakut-takot na nangangailangan ng mga pagpapabuti.
Higit sa 90% ng pondo ay gagamitin para sa mga pagbabago sa mga lumang paaralan, at ang nalalabi ay
gagamitin sa pagpapaginhawa ng malubhang pagsisikip.



Ang mga mas lumang paaralan ay naghihirap dahil sa hindi sapat na pagtutubero, pagpapainit at
pagpapalamig ng kuwarto, at mga de-koryenteng sistema. Ang ilan ay nangangailangan ng pagpapalit
ng bubong. Ang iba ay kailangan ng bagong sprinklers at alarma pang sunog. Ang mga silid-aralan ay
nangangailangan ng pagpapaayos ng mga sahig, mga pader, at mga kisame. Ang plano ng Pagpopondo
ng mga Malakihang Proyekto ay magpapapantay sa mga mas luma at mas bagong mga paaralan sa
pamamagitan ng pagpopondo ng mga pangunahing pangangailangan.

Ang plano ay mabibigay din sa mga silid-aralan ng mga imprastraktura na may bagong teknolihiya.
Napaka-kritikal na makapaghanda ang mga mag-aaral para sa mundong high-tech na kanilang haharapin
sa pagpasok sa mundo ng pagtatrabaho, gayon pa man ilang mga lumang silid-aralan ay may isa o
dalawa lamang na mga elektrikong saksakan na hindi sapat upang magamit ang mga computers o ibang
de-koryenteng mga kasangkapan sa pagtuturo.

Kakulangan ng pagpopondo ay maghahadlang sa mga apurahang pangangailangang pagbabago at
pag-papaayos. Maliban kung ang pondo ay ibibigay, mga pananalapi ay kukunin mula sa badyet ng
pagpapatakbo ng silid aralan, magreresulta sa pagbawas ng mga umiiral na mga programa, karagdagan
sa mga laki ng klase, o kahit pagsasara ng mga paaralan.

Ang plano ay isang “magbayad-as-you-go”, mananagot sa tamang pananalapi ng mga pinakamahalagang
pagbabago at pagpapaayos. Uunahin makumpleto ang mga proyektong mas importante tuwing may
pondong magagamit sa loob ng anim na taon. Ang mga pondo ay direktong mapupunta sa mga
malakihang pagbubuti na walang pag-uutang. Ang mga pondo ay hindi maaaring gamitin para sa mga
gastusin sa pagpapatatakbo ni para sa mga sweldo ng guro o administrador.

Mga bagong sistema ay makakapagbigay ng mas maayos na paglilingkod kaysa sa mga sistemang 50
taong gulang, na lilikha ng pagtitipid sa pagpapatakbo. Ang mga pagbubuti ay magpapahaba ng buhay
at madadagdagan ang paggamit ng mga umiiral na mga ari-arian ng Distrito ng Paaralan ng Clark
County, sa gayon makakatipid ng pera ang mga nagbabayad ng buwis sa paglipas ng panahon. Ang mga
proyekto ay lilikha rin ng mga kinakailangang mga trabaho mula sa Timog ng Nevada.

Ang gastos sa may-ari ng karaniwang bahay na ang tasang halaga ay $100,000 ay $6.18 bawat buwan,
tinatantyang pareho ng isang fast-food “combo” meal. Ang pinakamataas na pagpopondo na maaaring
makolekta sa anumang isang taon ay $120 milyon. Ang pataw ay mananatiling may bisa ng hindi
hihigit sa anim na taon, at hindi maaaring pahabain ng walang pag-apruba ng botante.

Ang Edukasyon ay gumaganap ng isang importanteng papel sa kinabukasan ng ating komunidad. Ang
plano ng Pagpopondo ng Malakihang mga Proyekto ay tutulong sa pagkakaloob ng malusog at ligtas na
kapaligiran para sa mga mag-aaral upang matuto at magtagumpay.

Ang argumento sa itaas ay sinumite ng Ballot Question Committee
na nakatakda sa NRS 295.121



ARGUMENTO LABAN SA PAGPASA
Ang CCSD ay nais ng 28% na PAGTAAS NG BUWIS NG ARI-ARIAN na dagdag sa nakukuha para
sa Pagpapanatili at Pagpapatakbo. Ito ay kalokohan!

Iyon ay $720 MILYON sa susunod ng 6 na taon at maaari na ang gastos ng karaniwang bagong may-ari
ng bahay ay higit $880. Kapag tumaas ang halaga ng bahay — tataas ang buwis.

Kailan nawala ang “pansamantalang pagtaas ng buwis”? Maaari tayong makakita ng pagpapatuloy sa
2018. Pagkatapos ng panahon na iyon, mga bagong paggastang programa ay nasa permanenteng lugar,
na nag-iiwan sa mga botante na walang mapagpilian nguni’t aprubahan.

Ang $720 na milyon dolyares ay hindi limitado sa bricks at almires na mga gusali, nguni’t maaari din
gastusin ng mga opisyal para sa ibang bagay.

Pinakamasama sa lahat, ang CCSD ay walang pag-uugnay sa komunidad: Kami ay nasasaktan! Ang
huling bagay na kailangan natin ay isang pagtaas ng buwis. [to ay nakakasakit sa matatanda, mahihinang
mga may-ari ng bahay, mga nangungupahan, at lalo na ang mga maliliit na negosyo na naghihirap na.

Hindi natin kailangan ng mga bagong paaralan. Inaasahang magbabawas ng paglilista. Buong taon sa
pag-iiskedyul ng paaralan ay magdadagdag ng 20% ng kapasidad para sa upuan sa mga paaralan.

Ang CCSD ay gumastos na ng $1.25 BILYON para sa “pagpapabago sa mga umiiral na mga paaralan,
kasama ang pagbabahagi na pagpapalit, mga karagdagan, paggawa ng makabago, pagpapalit batay sa
gulong ng buhay, at buhay at mga pag-upgrade ng kaligtasan” sa nakaraang 14 na taon. Paano nangyari
na ang 44 na mga paaralan ay nangangailangan ng mga malalaking pag-aayos?

Bawa’t paaralan sa iminumungkahing listahan na tatrabahuhin ay mayroon nang pagbabagong ginawa.
Ang Bonanza High ay nagkaroon ng $28,836,355 na malakihang pagbubuti mula ito nagbukas noong
1974.

Mayroong seryosong mali dito — hindi kami naniniwala na ang CCSD ay may kaalaman sa pag-disensyo,
pagpatayo, o pagpapanatili ng mga paaralan ng maayos.

Ang badyet para sa malakihang proyekto ng 2011-2012 ay $465 milyon, at isa pang $225 milyon para
sa Pagpapatakbo at Pagpapanatili ng Tanim. Bakit hindi ginagamit ang perang iyon para sa preventive
maintenance at mga pag-aayos na kritikal? Hindi natin kailangan ng dagdag na buwis — nangangailangan
ang CCSD ng mas mahusay na pamamahala. Sabihin sa kanila ito sa pamamagitan ng pagboto ng
“HINDI”.

Ang badyet ng CCSD para sa 2011-2012 na school year ay $3.3 bilyon — iyon ay $10,704 bawa’t mag-
aaral para sa isang taon lamang!

Ano ang ginagawa nila sa lahat ng perang iyon? Ang pagboto ng “HINDI” sa bagong buwis na ito ay
mapipilitan na mas maingat gastusin ng CCSD ang iyong buwis na dolyares.



Tayo ay nasasaktan sa mas mataas na buwis tulad din ng mahinang edukasyon. Nawawala ang mga
bahay ng mga pamilya. Kawalan ng trabaho ay nasa record levels. Hindi napapanahon ngayon na
pagbayaran ng buwis ng CCSD ang mga residente ng Clark County.

ANG NAPAKALAKING BUREAUCRACY NA NANANALAYTAY SA CCSD AY KAILANGAN
MATUTONG MAMUHAY SA LOOB NG KANILANG KAKAYAHAN —tulad ng ating ginagawa — at
magsabatas ng mahusay na pamamahala na may makabuluhang pananalapi at pang-edukasyon na mga
reporma.

Bumoto ng “HINDI”
Ang argumento sa itaas ay sinumite ng Ballot Question
Committee na nakatakda sa NRS 295.121

PAGPAPABULAAN SAARGUMENTO NA LABAN SA PAGPASA

Dahil sa mahirap na ekonomiya, matinding pinaghirapan ng CCSD ang pagpili ng mga mauunang
malakihang proyekto, humihingi ng pagpataw ng buwis para lamang sa mga mahahalagang
pangangailangan ng mga malubhang lumang mga paaralan.

Ang gastos para sa may-ari ng isang $100,000 na bahay ay $74.20 bawa’t taon hanggang anim na taon,
pinakamataas na bumubuo ng $445.20.

Huling hinangad ng CCSD ang tulong mula sa nagbabayad ng buwis ay noong 1998, noong inaprubahan
ng mga botante ang isang 10 taon na garantiya para sa mga bagong paaralan at malakihang mga
pagpapabuti. Noong 2008 at muli noong 2010, ang distrito ay sadyang hindi tumuloy ng bagong
pagpopondo dahil sa mga kondisyon ng ekonomiya.

Ang mga pondo mula sa programa noong 1998 ay mahusay na pinamahalaan ng CCSD na nagawang
nahatak ito ng higit sa apat na taon kaysa sa orihinal na inasahan. Ang programa noong 1998 ay
pangunahing na pondohan ang mga kinailangang mga bagong paaralan upang makasabay sa hindi
pangkaraniwang paglago. Ang mga paggastos ay nagresulta ng bago, pangkasalukuyang mga pasilidad
na mapagmamalaki ng ating komunidad.

Na may 357 na mga paaralan na nagsisilbi sa higit na 307,000 na mga mag-aaral, hindi maiiwasan ang
tuloy-tuloy na pagpapanatili, magastos na katotohanan. Ang pagpapatala ay matatag sa panahon ng
downturn, kaya ang araw-araw na gamit sa mga gusali ng paaralan at mga sistema ay hindi nagbago.
Bilang kaibahan, pagpopondo ng estado ay pirmeng lumiliit, nag nagiiwan ng malakalansay na badyet,
hindi napopondohan ang mga mahahalagang kailangan ng mga mas lumang paaralan.



PISKAL NA PAG-PUNA

Epektong Pang-Pinansiyal - Hindi matiyak: Ang Distrito ay umaasa na ang singil sa buwis na
21.2 sentimos bawat $100 ng tasang halaga ay magbibigay ng kita’ng halos $110,000,000 hanggang
$120,000,000 bawat taon sa loob ng anim na taon na ito ay iiral para sa pang malakihang proyekto para
sa mga paaralan. Kung ang tanong ay maaprobahan, sisiguraduhin ng Distrito na ang halaga ng singil
sa buwis ay hindi lalampas ang kikitain sa $120,000,000 para sa mga malakihang proyekto sa anumang
taon. Kung ang inaasahang kita ay lumampas sa $ 120,000,000, ang halaga ng singil sa buwis ay
bababaan. Kahit kailanman ay hindi mangyayaring na ang singil sa buwis pang malakihang proyekto
ay lalampas sa 21.2 bawat $100 ng tasang halaga. Ang karagdagang gastos sa may-ari ng isang bagong
bahay na ang halaga na dapat bayaran na buwis ay $100,000 ay $74.20 sa bawat taon (halos ay $6.19
bawat buwan).



